
INTEGRAL YONDASHUV 
ASOSIDA BO‘LAJAK MUSIQA 
O‘QITUVCHISINING KASBIY 
TAYYORLASHDA XORIJ 
TAJRIBASI

Usmanova Shaxnoza Baxodirovna
Guliston davlat universiteti mustaqil tadqiqotchisi

https://orcid.org/0009-0007-0958-5761
Annotatsiya: Mazkur maqolada integral yondashuv asosida bo‘lajak musiqa o‘qituvchilarini kasbiy tayyorlashga oid 
xorijiy tajriba - Germaniyaning Musikhochschule tizimi, Finlyandiyaning Sibelius akademiyasi modeli, AQShning NASM 
standartlari va pedagogik metodikalar integratsiyasi hamda Yaponiyaning Suzuki an’anasi - qiyosiy tahlil qilingan. Har bir 
modelning integratsion mohiyati, kuchli tomonlari va cheklovlari ilmiy-pedagogik nuqtai nazardan yoritilgan, shuningdek 
ushbu tajribalarni O‘zbekiston musiqa-pedagogik ta’limiga tatbiq etish imkoniyatlari ilmiy-amaliy jihatdan asoslab berilgan.

Kalit so‘zlar: integral yondashuv, musiqa o‘qituvchisi, xorijiy tajriba, qiyosiy pedagogika, Musikhochschule, Suzuki 
metodi, Kodály metodi, kasbiy tayyorgarlik, musiqa pedagogikasi, oliy ta’lim.
Abstract: This article provides a comparative analysis of foreign experience in the professional training of prospective 
music teachers based on an integral approach - Germany’s Musikhochschule system, Finland’s Sibelius Academy model, 
the United States’ NASM standards and integration of pedagogical methodologies, and Japan’s Suzuki tradition. The 
integrative essence, strengths, and limitations of each model are examined from a scientific and pedagogical perspective, 
and the possibilities of applying this experience to music-pedagogical education in Uzbekistan are substantiated from a 
scientific and practical perspective.

Key words: integral approach, music teacher, foreign experience, comparative pedagogy, Musikhochschule, Suzuki 
method, Kodály method, professional training, music pedagogy, higher education.
Аннотация: В данной статье проведён сравнительный анализ зарубежного опыта профессиональной подготовки 
будущих учителей музыки на основе интегрального подхода - системы Musikhochschule в Германии, модели Ака-
демии Сибелиуса в Финляндии, стандартов NASM и интеграции педагогических методик в США, а также традиции 
метода Судзуки в Японии. С научно-педагогической точки зрения освещены интеграционная сущность, сильные 
стороны и ограничения каждой модели, а также обоснованы возможности применения данного опыта в музыкаль-
но-педагогическом образовании Узбекистана.

Ключевые слова: интегральный подход, учитель музыки, зарубежный опыт, сравнительная педагогика, 
Musikhochschule, метод Судзуки, метод Кодая, профессиональная подготовка, музыкальная педагогика, высшее 
образование.

KIRISH
Bugungi globallashuv va ta’lim jarayonlarining jadal transformatsiyasi sharoitida musiqa ta’limi tizimi oldida 

bo‘lajak mutaxassislarni zamonaviy kasbiy talablarga mos, ijodiy fikrlaydigan, pedagogik vaziyatlarni mustaqil 
tahlil qila oladigan hamda turli faoliyat yo‘nalishlarini o‘zaro uyg‘unlashtira oladigan mutaxassis sifatida tayyor-
lash vazifasi turibdi. Zamonaviy musiqa o‘qituvchisi faqatgina musiqa nazariyasi, solfedjio, cholg‘u ijrochiligi 
yoki vokal bo‘yicha bilimlarga ega bo‘lishi bilan kifoyalanmaydi. Undan pedagogik, metodik, psixologik, kommu-
nikativ, ijrochilik va kreativ kompetensiyalarni yagona kasbiy faoliyat tizimida namoyon eta olish talab etiladi. 
Shu jihatdan bo‘lajak musiqa o‘qituvchisini kasbiy tayyorlashda turli bilim, ko‘nikma va kompetensiyalarni o‘zaro 
bog‘liq holda shakllantirishga yo‘naltirilgan integral yondashuv alohida ilmiy-amaliy ahamiyat kasb etadi.

Musiqa pedagogikasining o‘ziga xosligi shundaki, unda ta’lim jarayoni nazariy bilimlarni o‘zlashtirish bilan 
bir qatorda ijrochilik, musiqiy idrok, estetik tarbiya, ijodiy faoliyat va pedagogik muloqotning birligini taqozo etadi. 
Bo‘lajak musiqa o‘qituvchisi o‘quvchilarga musiqiy bilimlarni yetkazish bilan birga, ularning estetik didini shakl
lantirishi, musiqiy qobiliyatlarini rivojlantirishi, ijodiy faolligini qo‘llab-quvvatlashi va san’at vositasida shaxsiy 

rivojlanishiga pedagogik ta’sir ko‘rsatishi lozim. Bunday ko‘p qirrali kasbiy faoliyat esa mutaxassis tayyorgar-
ligini alohida fanlar doirasida emas, balki ularning mazmuniy va funksional integratsiyasi asosida tashkil etishni 
talab qiladi.

Integral yondashuvning muhim jihati shundan iboratki, bunda bo‘lajak musiqa o‘qituvchisining kasbiy 
tayyorgarligi o‘zaro aloqador komponentlarning yaxlit tizimi sifatida qaraladi. Musiqiy-nazariy bilimlar ijrochilik 
ko‘nikmalari, pedagogik metodlar psixologik bilimlar, kreativ faoliyat esa kommunikativ kompetensiyalar bilan 
uzviy bog‘lanadi. Natijada talaba nafaqat muayyan bilim va ko‘nikmalarni egallaydi, balki ularni real pedagogik 
vaziyatlarda kompleks tarzda qo‘llash, kasbiy muammolarni tahlil qilish va mustaqil pedagogik qarorlar qabul 
qilish imkoniyatiga ega bo‘ladi.

Mazkur masalada xorijiy davlatlarning musiqa pedagogikasiga oid ilg‘or tajribasi alohida qiziqish uyg‘otadi. 
Rivojlangan ta’lim tizimlarida bo‘lajak musiqa o‘qituvchilarini tayyorlash jarayonida fanlararo integratsiya, amali-
yotga yo‘naltirilgan ta’lim, ijodiy faoliyat, loyiha asosida o‘qitish, individual ta’lim trayektoriyalarini shakllantirish 
va raqamli texnologiyalardan foydalanishga katta e’tibor qaratilmoqda. Ayniqsa, musiqa ijrochiligi va pedagogik 
faoliyatni birlashtirish, nazariy bilimlarni amaliy mashg‘ulotlar bilan integratsiyalash hamda talabaning mustaqil 
ijodiy faoliyatini rag‘batlantirishga asoslangan tajribalar bo‘lajak musiqa o‘qituvchisining kasbiy tayyorgarligini 
takomillashtirish uchun muhim metodik imkoniyatlarni yuzaga keltiradi.

Xorij tajribasini o‘rganishning ahamiyati uni bevosita milliy ta’lim tizimiga ko‘chirishda emas, balki ilg‘or 
pedagogik g‘oyalarning mazmun-mohiyatini tahlil qilish va ularni milliy pedagogik sharoitlarga moslashtirishda 
namoyon bo‘ladi. Chunki har bir mamlakatning musiqa ta’limi tarixiy, madaniy va pedagogik an’analari bilan 
bog‘liq bo‘lib, xorijiy tajribadan samarali foydalanish milliy qadriyatlar, o‘zbek musiqa merosi va mavjud ta’lim 
imkoniyatlari bilan uyg‘unlashtirishni talab etadi. Shu nuqtayi nazardan, integral yondashuv xorijiy tajribaning 
ilg‘or jihatlarini milliy musiqa pedagogikasi bilan bog‘lash imkonini beruvchi metodologik asos sifatida qaralishi 
mumkin.

Integral yondashuv asosida kasbiy tayyorgarlikning muhim xususiyati turli fanlar va faoliyat yo‘nalish-
lari o‘rtasidagi mazmuniy hamda funksional aloqalarni kuchaytirishdan iborat. Xususan, musiqa nazariyasi, 
garmoniya, solfedjio kabi fanlarda shakllantirilgan bilimlarning vokal va cholg‘u ijrochiligi, dirijyorlik, musiqa 
tinglash va pedagogik amaliyot bilan bog‘lanishi talabaning musiqiy hodisalarni yaxlit idrok etishiga imkon 
beradi. Bunday integratsiya natijasida talaba egallagan nazariy bilimlarini amaliy ijrochilik va pedagogik faoli-
yatda qo‘llash imkoniyatiga ega bo‘ladi.

Xorijiy tajribani tahlil qilish shuni ko‘rsatadiki, rivojlangan musiqa ta’limi tizimlarida bo‘lajak o‘qituvchini 
tayyorlashda nazariya va amaliyotning uzviyligi muhim tamoyil sifatida qaraladi. Talabalarning individual ijodiy 
imkoniyatlarini rivojlantirish, amaliy mashg‘ulotlarni ko‘paytirish, mustaqil ta’limni rag‘batlantirish, jamoaviy 
ijrochilik va loyiha faoliyatidan foydalanish orqali kasbiy kompetensiyalarni kompleks shakllantirishga e’tibor 
qaratiladi. Mazkur tajribaning muhim jihati shundaki, talaba tayyor bilimlarni o‘zlashtiruvchi subyekt sifatida 
emas, balki musiqiy-pedagogik faoliyatning faol ishtirokchisi sifatida qaraladi.

Integral yondashuvning yana bir muhim jihati bo‘lajak musiqa o‘qituvchisining ijrochilik faoliyatini pedagogik 
faoliyat bilan bog‘lash imkoniyatidir. Talabaning asarni ijro etishi, uning musiqiy mazmunini tahlil qilishi, badiiy 
obrazni yaratishi va mazkur ijro tajribasini o‘quvchilarga o‘rgatish metodikasi bilan bog‘lashi kasbiy tayyor-
garlikning yaxlitligini ta’minlaydi. Natijada ijrochilik faoliyati faqat texnik mahoratni rivojlantirish vositasi bo‘lib 
qolmay, pedagogik kompetensiyani shakllantirishning ham muhim omiliga aylanadi.

Shuningdek, xorijiy tajribada talabaning kreativ salohiyatini rivojlantirishga yo‘naltirilgan metodlarning 
qo‘llanilishi alohida ahamiyatga ega. Musiqiy improvizatsiya, ijodiy topshiriqlar, loyiha ishlari, ansambl faoli-
yati va turli shakldagi mustaqil musiqiy izlanishlar talabaning mustaqil fikrlashi hamda ijodiy qaror qabul qilish 
qobiliyatini rivojlantiradi. Bu esa kelajakdagi pedagogning o‘quvchilarning individual qobiliyatlari va ijodiy ehti
yojlariga mos ravishda ta’lim jarayonini tashkil etishiga zamin yaratadi.

Integral yondashuvda psixologik tayyorgarlikning ham o‘ziga xos o‘rni mavjud. Musiqa ijrochiligi va peda-
gogik faoliyat ko‘pincha yuqori darajadagi emotsional zo‘riqish, sahna hayajoni, auditoriya oldida chiqish va 
tezkor pedagogik qaror qabul qilish bilan bog‘liq. Shu sababli bo‘lajak musiqa o‘qituvchisida o‘z hissiy holatini 
boshqarish, stressli vaziyatlarda barqarorlikni saqlash, diqqatni jamlash va o‘z faoliyatini nazorat qilish ko‘nik-
malarini rivojlantirish kasbiy tayyorgarlikning ajralmas qismi bo‘lishi lozim. Bu jihat musiqa ijrochiligi, psixologiya 
va pedagogika fanlari mazmunini integratsiyalash zarurligini ko‘rsatadi.

MAVZUGA OID ADABIYOTLAR SHARHI
Bo‘lajak musiqa o‘qituvchisini integral yondashuv asosida - ijrochilik, nazariya va pedagogikani uyg‘un-

lashtirgan holda - tayyorlash masalasi jahon musiqa-pedagogik ta’limida turlicha, milliy an’analarga xos 
yondashuvlar orqali hal etilmoqda [1]. Ushbu xalqaro tajribani o‘rganish O‘zbekiston musiqa-pedagogik ta’limini 
isloh qilishda ilmiy asoslangan qaror qabul qilish uchun muhim ahamiyat kasb etadi.

Turli mamlakatlar musiqa o‘qituvchilarini tayyorlashda o‘ziga xos institutsional-metodik yechimlarni qo‘llay-
dilar - bu Germaniyaning konservatoriya-universitet hamkorligi, Finlyandiyaning keng qamrovli akademik modeli 
yoki Yaponiyaning ustoz-shogird an’anasiga asoslangan tizimi bo‘lishi mumkin [2]. Ushbu tajribalarni tizimli qi
yoslash orqaligina ularning eng mos jihatlarini aniqlash va mahalliy sharoitga moslashtirish mumkin bo‘ladi.

Germaniya musiqa ta’limi tizimining institutsional tuzilishi xorijiy musiqashunos-pedagoglarning tadqiqot-
larida [1] yoritilgan bo‘lib, unda konservatoriya va universitet hamkorligiga asoslangan tayyorgarlik modeli 
asoslangan. Finlyandiya musiqa ta’limi tizimining o‘ziga xos jihatlari xalqaro qiyosiy tadqiqotlarda [2] tahlil 
qilingan.

AQShdagi Milliy Musiqa Maktablari Assotsiatsiyasi (NASM) standartlari va Kodály, Orff, Dalcroze metodi-
kalarining integratsiyasi amerikalik musiqa pedagogikasi tadqiqotchilarining ishlarida [3] yoritilgan.

Yaponiyaning Suzuki metodi esa uning asoschisi Shinichi Suzukining o‘z asarlarida [4] batafsil bayon 
etilgan. Mahalliy musiqa pedagogikasi fanida

O. Matyoqubov [5]ning ishlarida xorijiy musiqa ta’limi tajribasini o‘rganishning umumiy tamoyillari yoritilgan.

TADQIQOT METOLOGIYASI
Olib borilgan ilmiy izlanishlarni tahlil qilish shuni ko‘rsatadiki, aynan integral yondashuv nuqtai nazaridan 

turli xorijiy modellarni bir tizimda qiyoslovchi, ularning O‘zbekiston sharoitiga tatbiq etilishi mumkin bo‘lgan 
aniq jihatlarini ko‘rsatuvchi kompleks qiyosiy-pedagogik tadqiqotlar mahalliy fanda hali yetarli darajada mavjud 
emas. Ushbu bo‘shliqni to‘ldirish mazkur tadqiqotning ilmiy-amaliy ahamiyatini belgilaydi.

TAHLIL VA NATIJALAR
Germaniyaning Musikhochschule (musiqa oliy maktabi) tizimini tahlil qilishda uning asosiy tamoyili - 

konservatoriya darajasidagi yuqori ijrochilik ta’limi bilan universitet darajasidagi chuqur pedagogik-nazariy 
ta’limni institutsional hamkorlik asosida birlashtirishdan iboratligini ko‘rsatish mumkin [1]. Ushbu modelning 
kuchli tomoni yuqori ijrochilik standarti bilan puxta pedagogik tayyorgarlikning muvozanatli uyg‘unligi hisobla-
nadi, biroq bu ikki institutsional tizim o‘rtasidagi murakkab muvofiqlashtirishni talab qiladi.

Finlyandiyaning Sibelius akademiyasi modeli esa ijrochilik, kompozitsiya, nazariya va pedagogikani 
yagona, keng qamrovli o‘quv dasturi doirasida integratsiyalashtiradi [2]. Bu modelning afzalligi talabaga turli 
musiqiy yo‘nalishlarni erkin tanlash va birlashtirish imkoniyatini beruvchi moslashuvchan dastur tuzilishida, 
biroq bunday tizim yuqori darajadagi moliyaviy va infratuzilma resurslarini talab qiladi.

AQShning yondashuvi Milliy Musiqa Maktablari Assotsiatsiyasi (NASM) tomonidan belgilangan milliy 
akkreditatsiya standartlari doirasida turli pedagogik metodikalarni - Kodály, Orff, Dalcroze - o‘quv dasturiga 
integratsiyalashtirishga asoslanadi [3]. Ushbu yondashuvning kuchli tomoni uning amaliyotga yo‘naltirilganligi va 
turli sinalgan xalqaro metodikalardan moslashuvchan foydalanish imkoniyatida, biroq markazlashgan, yagona 
milliy dasturning yo‘qligi amaliyotning universitetlar bo‘yicha sezilarli farq qilishiga olib keladi.

Yaponiyaning Suzuki metodi an’anasi butunlay boshqacha, ustoz-shogird tizimiga asoslangan integratsion 
yondashuvni namoyish etadi [4]. Ushbu an’anaga ko‘ra, ijrochilik mahorati va pedagogik ko‘nikmalar bolalikdan 
boshlab, uzviy va bosqichma-bosqich shakllantiriladi, bo‘lajak pedagog o‘zi ham yosh bolalikdan boshlab shu 
tizim ichida tarbiyalanadi. Bu modelning kuchli tomoni erta yoshdan boshlab amaliy-pedagogik tajriba orttirish 
imkoniyatida, biroq uni universitet darajasidagi rasmiy akademik ta’limga to‘liq integratsiyalashtirish murakkab 
masala hisoblanadi.

Ushbu to‘rt modelni qiyosiy tahlil qilish shuni ko‘rsatadiki, ularning barchasida umumiy bir tamoyil mavjud 
- ijrochilik, nazariya va pedagogikani alohida, bir-biridan ajratilgan fanlar sifatida emas, balki yagona kasbiy 
vazifalar atrofida uyg‘unlashtirilgan holda o‘qitish [5]. Shu bilan birga, har bir model o‘ziga xos milliy-institutsional 
kontekstga chambarchas bog‘liq bo‘lib, uni tayyor holda ko‘chirish maqsadga muvofiq emas.

O‘zbekiston uchun eng oqilona strategiya - bu turli modellarning eng mos elementlarini (Germaniyadan 
institutsional hamkorlik, AQShdan sinalgan metodikalarni tanlab integratsiyalash, Yaponiyadan erta amaliy 
tayyorgarlik tajribasini) tanlab, mahalliy sharoitga moslashtirgan holda joriy etishdan iborat bo‘lishi kerak.

Integral yondashuv asosida bo‘lajak musiqa o‘qituvchisini kasbiy tayyorlashga oid to‘rtta asosiy xorijiy 
modelni qiyosiy tahlil qilish natijasida ularning har birining asosiy integratsion yondashuvi, kuchli tomonlari, 
cheklovlari hamda O‘zbekiston sharoitida tatbiq etish imkoniyatlari tizimlashtirildi. Tahlil natijalari quyidagi 
jadvalda umumlashtirilgan holda keltirilgan:

1-jadval: Integral yondashuv asosida bo‘lajak musiqa o‘qituvchisini kasbiy tayyorlashda xoriji modellarining 
qiyosiy tahlili

№ Davlat / model Asosiy integratsion 
yondashuv Kuchli tomonlari O‘zbekiston uchun 

tatbiq imkoniyati

1
Germaniya 
(Musikhochschule 
tizimi)

Konservatoriya darajasidagi 
ijrochilik ta’limi bilan universitet 
darajasidagi pedagogik-nazariy 
ta’limni institutsional hamkorlik 
asosida birlashtirish

Yuqori ijrochilik standarti 
bilan chuqur pedagogik-
nazariy tayyorgarlikning 
muvozanatli uyg‘unligi

Musiqa akademiyalari 
bilan pedagogika 
universitetlari o‘rtasida 
hamkorlik dasturlarini 
yo‘lga qo‘yish

2 Finlyandiya (Sibelius 
akademiyasi modeli)

Ijrochilik, kompozitsiya, nazariya 
va pedagogikani yagona, keng 
qamrovli o‘quv dasturi doirasida 
integratsiyalashtirish

Talabaga turli musiqiy 
yo‘nalishlarni erkin tanlash 
va birlashtirish imkoniyatini 
beruvchi moslashuvchan 
dastur

O‘quv dasturiga tanlov 
(elektiv) fanlar orqali 
moslashuvchanlik 
unsurlarini kiritish

3

AQSh (NASM 
standartlari va 
Kodály-Orff-
Dalcroze metodlari 
integratsiyasi)

Milliy akkreditatsiya standartlari 
(NASM) doirasida turli 
pedagogik metodikalarni 
(Kodály, Orff, Dalcroze) o‘quv 
dasturiga integratsiyalashtirish

Amaliyotga yo‘naltirilgan, 
turli xalqaro pedagogik 
metodikalardan 
foydalanishning 
moslashuvchan tizimi

Kodály va Orff kabi 
sinalgan xalqaro 
metodikalarni mahalliy 
dasturlarga tanlab 
integratsiyalashtirish

4 Yaponiya (Suzuki 
metodi an’anasi)

Ijrochilik mahorati va pedagogik 
ko‘nikmalarni bolalikdan 
boshlab, ustoz-shogird tizimi 
orqali uzviy birlashtirilgan holda 
rivojlantirish

Erta yoshdan boshlab 
amaliy-pedagogik tajriba 
orttirish, chuqur ustoz-
shogird an’analarining 
mavjudligi

Pedagogik amaliyotni 
erta bosqichlardan 
boshlab, mentorlik 
tizimini kuchaytirgan 
holda joriy etish

1-jadvalda keltirilgan qiyosiy tahlildan ko‘rinib turibdiki, xalqaro tajribada bo‘lajak musiqa o‘qituvchisini 
integral tayyorlashning yagona, universal modeli mavjud emas - har bir davlat o‘zining musiqiy-pedagogik 
an’analari va institutsional imkoniyatlariga mos yondashuvni tanlagan.

O‘zbekiston uchun eng muhim xulosa shundaki, xorijiy tajribani “tayyor andoza” sifatida emas, balki tanlab, 
moslashtirib qo‘llash zarur. Germaniya modelidan musiqa akademiyalari bilan pedagogika universitetlari o‘rta-
sida institutsional hamkorlik tajribasini, AQSh modelidan sinalgan xalqaro pedagogik metodikalarni tanlab 
integratsiyalashtirish tajribasini, Yaponiya modelidan esa erta amaliy-pedagogik tayyorgarlik va mentorlik 
tizimini kuchaytirish tajribasini o‘rganish va bosqichma-bosqich sinab ko‘rish istiqbolli yo‘nalishlar hisoblanadi. 
Umuman olganda, o‘tkazilgan tahlil xalqaro tajribani tanlab-moslashtirib qo‘llash strategiyasining O‘zbekiston 
musiqa-pedagogik ta’limi uchun eng oqilona yo‘l ekanligini tasdiqladi.

XULOSA VA TAKLIFLAR
Integral yondashuv asosida bo‘lajak musiqa o‘qituvchisini kasbiy tayyorlashga oid xorijiy tajribani qiyosiy 

tahlil qilish shuni ko‘rsatdiki, dunyoning ilg‘or musiqa-pedagogik ta’lim tizimlari ushbu vazifani turli institutsio
nal-metodik strategiyalar - institutsional hamkorlik (Germaniya), keng qamrovli akademik integratsiya (Fin
lyandiya), standartlashtirilgan metodikalar tanlovi (AQSh) va ustoz-shogird an’anasi (Yaponiya) - orqali amalga 
oshirmoqda.

O‘zbekiston musiqa-pedagogik ta’limi tizimini takomillashtirishda ushbu xalqaro tajribalarni tanqidiy tahlil 
qilib, ularning eng mos elementlarini mahalliy sharoitga moslashtirgan holda, bosqichma-bosqich joriy etish 
strategiyasi eng oqilona yo‘l hisoblanadi. Kelgusi tadqiqotlarda ushbu xalqaro tajribalarning O‘zbekiston oliy 
musiqa-pedagogik ta’lim muassasalarida amaliy sinovlaridan olingan natijalarni chuqurroq o‘rganish maqsadga 
muvofiqdir.

Umuman olganda, integral yondashuv bo‘lajak musiqa o‘qituvchisining kasbiy tayyorgarligini alohida bilim 
va ko‘nikmalar yig‘indisi sifatida emas, balki o‘zaro bog‘langan kasbiy kompetensiyalar tizimi sifatida shakllan-
tirish imkonini beradi. Xorijiy tajribada qo‘llanilayotgan integrativ, amaliyotga yo‘naltirilgan va talaba markazli 
yondashuvlarni milliy musiqa ta’limining mazmuni bilan uyg‘unlashtirish orqali bo‘lajak musiqa o‘qituvchisining 
ijrochilik, pedagogik, kommunikativ, psixologik va kreativ salohiyatini kompleks rivojlantirish mumkin. Mazkur 
holat integral yondashuvni zamonaviy musiqa pedagogikasida bo‘lajak mutaxassisning kasbiy tayyorgarligini 
takomillashtiruvchi istiqbolli metodologik yo‘nalish sifatida baholash imkonini beradi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

